
   Шевле пулса

Çутатрăн ман çума,

Шевле пулса

Вăратрăн туйăма,

Алхастарса

Хытартăн чунăма.

Санпа канăçăма

Ылмаштарса

Çухатрăм-çке хама.



Тĕрĕслесе

Çыхатăн куçупа,

Иментерсе

Сар пĕвӳпе, шухпа.

Тĕрĕслесе

Сăнатăн ăсупа

Юри ачашланса

Савăнтарса,

Хăвна асăрхаса.



Çунат пулса

Вĕçеççĕ ĕмĕтсем,

Санпа пулса

Ишеççĕ пĕлĕтсем,

Пăхма савса

Чĕнеççĕ куçусем,

Хăюсăр сăнаса,

Тыткăнласа,

Кулса-кăтăкласа.



Мĕнле калас

Туптанă сăмаха?

Мĕнле тытас

Ăшри урхамаха?

Мĕнле чăтас

Алхаснă тунсăха?

Чĕнет савăш алли

Шух тăрăха,

Пулас парне валли.



Пĕлесчĕ ман

Сан шухлăхна уçма, —

Юханшывран

Çук мар пуль-çке каçма.

Кĕтсе тăрсан,

Пĕлмесĕр хăрама,

Эп чăмăттăм шыва

Сăвап хурса,

Сума суса, савса.

  